
CHOVINI

Morithon

Tantié pé ve |é janoyé chaptanta, no viyan pacha
toté lé chenanné on bon piti viyou ke vinié du
Ontinyi é k’on apélave Morithon (Piti Moriche).
Moda du intche li, y voyadjivé dan ti lé velddzo
vejin, deé chon pa pejan € on bokon tapagoye. Y
n’'ethé djémé j'on mari, & y lodjivé dan ouna .
tsanbréta chu la réche a Béchet, ou Mon-dé-Yanna :
Y apelavé chan chon péyo.
Bin chur ke ne deévejave tie le paté. Le franché, n‘ave djémé j'ou
I'okajion de l‘akuta.

Kan pachdve pé Tsavane, y ch’aréthavé chovan ver no : Lou tsotin,
on lin vechavé on véro dé mocht, I'eve ethe ouna tacha dé kafé ne,
e kan arouvave in j'aré dé midzoa, y goutave avu no.

Ka y remodave, y ne mankave djémé dé dre : —marchi, marchi bin,
lou Bon Diu lou vo rindré... avu lé j‘intaré. On kou ke lin démanda-
vou che chavé a vouérou po than lou Bon Diu lé kontavé, y m'ave
fé : to dépan din moyin ke |'aré !

Du lou tiandzé d'@vri, y aldvé tsantd lou mi dé mé, velddzou apri
velddzou, méjon apri méjon, & chan dourdvé tant’ion mintan don
tsdtin. Y ne chave ti¢ ouna tsanthon, ma la chavé pér ka d’'on bé a
I'6trou : "Po le bithé |& pye féné"'.

Ouna né ke la réche l'avé pré f, lé vejin I'avan yu chan pron vutou,
e Morithon ethé j'ou chova pér atin. On kou ke lin dejé: —T'a j‘on
de la tsanthe, péche ke kotié minuté pye t4, te greyivé keman ouna
rata, y meé répondé : —é pu, cheré j'ou bin damadzou !

On dzoa, y kréjivé chu la tsérare Moncheu l'inkoura d’Ontinyi.

— Bondzoa Moncheu lou Kuré.

— Bondzoa Morithon... kemin va-the ?

— Oh, y va pa bin ... Y chu maladou.

— Adon, tié ke li a-the ke va pad ?

— Y pu péa vo dre, Moncheu lou Kuré.

— Ma topareé, te cha pra ke te pou to me dre, a me.

— Na, Moncheu lou Kuré, y pu ran vo dre.

— Adon, puchke te mé katsé otié, ti pa mé m'némi... adiu Morithon.
— Moncheu lou Kuré, vu to vo dre : —1é marinda a né pe la Krétaja;
I'avé don kugnu in pronmé & pu don papé in grejalé. Voue, Ié la
koranta € pu chan y dégredalé poutamin !

